
				এই পাতাটির মুদ্রণ সংশোধন করা প্রয়োজন। 
* o ডেপুটার জীবন |
বৈশাখ মাসের শেষ কি জ্যৈষ্ঠের প্রথমে আমি, আমার মাতুল শ্বশুর শ্ৰীযুক্ত বাবু তারকনাথ বস্তু ডাক্তার মহাশয় (মহেশবাবুর শ্বালক ), ৬ আনন্দচন্দ্র ঘোষ ( তারকবাবুর আত্মীয়, আমারও জ্ঞাতি খুড়ার ভাগিনেয় ) এবং স্বৰ্গীয় তুর্গাচরণ চৌধুরী মহাশয় ( বাশাইল স্কুলের হেড পণ্ডিত ) সকলে পদব্রজে পিংনা রওনা হইলাম। পথে আত্মীয় বন্ধুদের বাড়ী অতিথি হইতে হইতে তৃতীয় দিবস পিংনা পহুছিলাম। বিদেশে শ্বশুর গৃহে ৪৫ দিন সকলে আদর যত্ন ও রাজভোগ সন্তোগ করিলাম। যমুনা নদী হইতে প্রতি দিন রুই, ইলিস প্রভৃতি মৎস্য আসিত । জলখাবার নানা আয়োজন । সে সময় শ্বশুর মহাশয়ের আর্থিক অবস্থাও ভাল। খুব আনন্দে দিনগুলি কাটিল। বিশেষতঃ অবসর সময়ে জীবনসঙ্গিনীর সঙ্গ পাইলাম, কিছু দীর্ঘ সময় আদর্শনের পর। জামাই বলিয়া দুই এক বাবুর বাসাতে নিমন্ত্রণও জুটিল। অতি বিষাদের সহিত আমরা সকলে বাড়ী ফিরিলাম। পথে ভরুয়া গ্রামে তারকবাবুর ভ্রাতুষ্পপুত্রীর স্বামী, ৬ প্যারীমোহন চাকী মহাশয়ের বাড়ীতে ২১ দিন ছিলাম । তিনি আমাদিগকে পরম আদরে আহারাদি করাইয়া বস্ত্রাদি উপঢৌকনও দিয়াছিলেন। পথে আসিতে পাঠন্দ নামক স্থানে পৌছিলে, সন্ধ্যা হইল। সেখানে উত্তর রাঢ়ীয় কায়েস্থ জমীদারদের এক কাচারী বাড়ী আছে। আমরা সেই বাড়ীতে অতিথি হইলাম। বাড়ীর কৰ্ত্ত বা নায়েব ( ঠিক মনে নাই ) আদেশ দিলেন, মুদীর দোকান হইতে

	        এই পাতাটি অন্য কোনো ভাষায় উপলব্ধ নয়।

